
GOUVÈNÈ CUOMO ANONSE MONOLITH SOLAR AP ELAJI OPERASYON L NAN KANPIS TEKNOLOJI VISTA 

 

Elajisman pral pèmèt Konpayi an ogmante pwodiksyon pou satisfè deman kliyan yo epi kreye 76 

nouvo djòb 

 

Gouvènè Andrew M. Cuomo jodia te anonse Monolith Solar, ofri pi bon kalite enjineri, konsepsyon ak 

enstalasyon modil enèji solè pou kliyan rezidansyèl, komèsyal ak non-pwofi yo, ap elaji operasyon l nan 

Capital Region. Konpayi an pral bati nouvo katye jeneral li sant rechèch ak devlopman ak etablisman 

manifakti nan kanpis tekonoloji Vista nan Slingerlands. Pwojè wo-kwasans lan pral kenbe 49 djòb ki 

egziste deja epi kreye 76 nouvo djòb nan rejyon an. Anplis, Monolith pral enstale yon fèm solè akote 

nouvo etablisman li a, pwodui ase elektrisite pou alimante majorite tech park. 

 

“Desizyon Monolith pou elaji nan Capital Region se yon lòt egzanp sou fason konsantrasyon nou nan 

ekonomi pati nò a ap tradwi an djòb ak nouvo opòtinite nan rejyon an,” Gouvènè Cuomo te deklare. 

“Pati Nò New York se yon premye lokasyon pou konpayi wo-teknoloji yo tankou Monolith ki vle kwasans 

pwogrese, e avèk pwojè elajisman sa a rejyon an ap kontinye ale delavan kòm yon sant pou teknoloji 

enèji pwòp. Mwen fyè dèske ekip nou an te kapab jwe yon wòl nan fè pwojè elajisman sa vini yon 

reyalite, e map rete tann pou m wè l kondwi ekonomi lokal la byen nan lavni.” 

 

Monolith pral konstwi ak ekipe yon bilding 16,000 pye kare nan teck park ki pral loje katye jeneral li yo 

ak biwo administrasyon an, ansanm avèk konekte yon etablisman 10,000 pye kare pou manifakti ak 

rechèch devlopman. Elajisman $4.9 milyon dola pral gen ladan acha machinri ak ekipman ak fòmasyon 

anplwaye, epi pèmèt Monolith pou satisfè demann kwasan kliyan yo. Nan kad elajisman an, Monolith 

pral egalman enkòpore yon fèm solè 10 karo tè ki prezante apeprè 6,700 pano solè, sa ki pral pwodui 

apeprè de megawatt enèji. Fèm lan se yon ekstansyon nan miray solè a ki pral lokalize nan bilding katye 

jeneral yo. Karakteristik solè a sou etablisman Monolith yo pral jenere apeprè 400 kilowatt enèji. Wap 

jwenn disponib kontrandi wo-rezolisyon sou elajisman Monolith LA.  

 

“Monolith Solar te pran nesans nan New York, te pwospere nan New York, e kounye a nap elaji nan New 

York,” te deklare Mark Fobare, Ko-Fondatè ak PDG Monolith Solar. “Biznis nou an te grandi apati yon 

operasyon nan garaj Steven Erby, kolèg ko-fondatè mwen, a yon lidè milti-rejyonal nan sektè wo 

teknoloji, e nouvo bilding sa bati pou adapte katye jeneral la pral pèmèt nou kontinye grandi. Sa a te 

kapab pa posib san angajman Gouvènè Cuomo pou delvopman ekonomik ak enèji renouvlab kap grandi 

nan New York. Inisyativ eta ap fè nou kenbe biznis nou ak plizyè douzèn travay wo teknoloji nan New 

York yon desizyon fasil.” 

 

Pou sipòte pwojè elajisman, Devlopman Empire State ap bay konpayi an yon sibvansyon $400,000 ak 

Pwogram pèfòmans travay eksèlsyò ki baze sou kredi taks ki makonnen dirèkteman a kreyasyon travay 

ak angajman envestisman. Anplis, Monolith te rankontre avèk anplwaye vilaj IDA epi gen entansyon pou 

soumèt yon aplikasyon pou benefis IDA.  

 

Devlopman Columbia se devlopè Vista, yon sit 440 karo tè a plizyè itilizasyon ki pozisyone nan kè Tech 

Valley, avèk distans a I-90, I-787, Kolèj Nanoscale Syans ak Jeni ak Rechèch Mondyal GE. Lokalize nan 

vilaj Bethlehem, Vista ofri yon laj varyete biwo modèn ak espas lokasyon ak yon lokasyon ki fè l fasil pou 

travay pi efikasman ak pou konpayi yo grandi. 

 

Prezidan Devlopman Empire State, PDG & Komisyonè Kenneth Adams te deklare, “Capital Region se yon 

sant komèsyal ki byen koni pou endistri wo teknoloji e Monolith pral ajoute nan kwasans sa a. Sipò ESD 

pral kontribye nan kreyasyon 76 nouvo travay ki byen peye nan kominote a ak stimile pwochen 

envestisman nan tech park.” 

 

Joseph R. Nicolla, Prezidan Columbia Development, te deklare, “Nou fyè pou n akeyi Monolith Solar nan 

kanpis teknoloji Vista. Nou te gen konpayi tankou Monolith nan lespri lè nou te premye kòmanse 

planifye Vista, e mwen konnen inisyativ devlopman ekonomik Gouvènè Cuomo te konsevwa avèk 

entansyon pou sipòte ak kenbe antrepriz altènatif enèji wo teknoloji sa yo.” 

 

Senatè Neil Breslin said, “Elajisman Monolith Solar se yon prèv de plis ke New York angaje pou ede 

endistri enèji pwòp yo fleri epi elaji operasyon yo. Sa yo se kalite biznis ki pral ede ekonomi nou an 

kontinye grandi nan 21yèm syèk la e mwen kontan pou m wè Monolith Solar pral elaji katye jeneral yo 

isit la nan Capital Region.” 

 

Manm asanble Patricia Fahy te deklare, “Sa a se jis kalite devlopman biznis lokal nou bezwen sou plizyè 

fron; Monolith Solar pral kreye travay ki byen peye avèk opòtinite echèl karyè nan domèn enèji 

renouvlab. Se egzakteman sa ki te nesesè nan fason pou reyalize dirabilite anviwonmantal alontèm. Sa a 

se lavni e mwen aplodi Vilaj Bethlehem pou lidèchip yo nan pote Monolith nan Vista Park.”  

 

Egzekitif Konte Albany Daniel P. McCoy te deklare, “Mwen fyè dèske mwen te patisipe nan diskisyon yo, 

non sèlman pou kenbe Monolith Solar nan Eta New York, men pou relokalize katye jeneral yo nan vilaj 

Bethlehem. 76 nouvo djòb te kreye e nouvo etablisman sa te bati avèk kwasans nan lespri. Sa a se yon 

siyal nan yon avni briyan.”  

Sipèvizè Vilaj Bethlehem John Clarkson te deklare, “Apre plizyè ane planifikasyon, nou kontan anpil pou 

akeyi Monolith Solar nan Vista. Sa a se kalite biznis teknoloji ke nou vle atire, e nou espere ke sa se 

premye nan anpil anons nan kalite sa a.”  

 

Vilaj Bethlehem IDA Thomas P. Connolly te deklare, “Sa a se yon bòn nouvèl pou vilaj Bethlehem. 

Monolith Solar se kalite lokatè teknoloji nou vizyone pou Vista. Mwen konnen IDA kontan pou l rezive 

aplikasyon yo e map rete tann pou m travay avèk yo nan lavni.” 

 

Enfòmasyon osijè Monolith Solar Associates 

 

Fonde nan ane 2009, Monolith Solar Associates bay solisyon solè a yon laj varyete enstitisyon ak endivid 

piblik ak prive. Jodia, pwojè konpayi an ansanm jenere 9.6 milyon kilowat èdtan enèji renouvlab chak 

ane, ase pou alimante 1,200 kay, oswa ekivalan 23 machin tren chabon ki brile chak ane. 

